
AZƏRBAYCANDA YAġAYAN AZSAYLI XALQLARIN FOLKLORUNUN 

ÖYRƏNĠLMƏSĠ: REALLIQLAR, PERSPEKTĠVLƏR 

 
Xülasə. Məqalədə Azərbaycanda yaşayan azsaylı xalqların folklorunun öyrənilməsi ilə bağlı qısa tarixi 

ekskurs təqdim olunur, bu sahədə mövcud vəziyyətdən, problemlərdən danışılır. Azsaylı xalqların folklo-

runun öyrənilməsi sahəsində qarşıda duran ən aktual vəzifə kimi aparılan folklor əsərlərinin toplanması 

və öyrənilməsi, daha əvvəl yazıya alınmış və müxtəlif ölkələrin muzeylərində, şəxsi kolleksiyalarda və s. 

saxlanılan əsərlərin elmi dövriyyəyə daxil edilməsi ilə bağlı məqsədyönlü işin təşkili ön plana çəkilir.  
 

Açar sözlər: şifahi xalq yaradıcılığı, azsaylı xalqların folkloru, folklorun toplanması və tədqiqi, 

folklorşünaslıq işinin təşkili  

 

Vacib məsələlərdən biri kimi fərqli tarixi dönəmlərdə fərqli səbəblərdən folklor əsərləri-

nin, ilk növbədə də Ģifahi epos nümunələrinin strukturuna, poetikasına, ideya məzmununa 

edilmiĢ əlavə, ixtisar və təhriflərin aradan qaldırılması, bu əsərlərin ilkin variant və ya versi-

yalara maksimal dərəcədə yaxın Ģəkildə bərpa edilməsi zərurəti vurğulanır. 

XX əsrin sonunda yer kürəsinin altıda birini təĢkil edən nəhəng geosiyasi məkanda glo-

bal tarixin gediĢinə təsir edə biləcək dərəcədə əhəmiyyətli dəyiĢikliklər baĢ verdi. Dünyanın 

iki güc mərkəzindən biri, ifrat dərəcədə ideolojiləĢdirilmiĢ kommunizm utopiyasının hökm-

ranlıq etdiyi dövlət – SSRĠ əslində ilk iĢartıları hələ 60-cı illərdə üzə çıxmıĢ, daha sonrakı 

dövrlərdə müxtəlif intensivlikdə özünü göstərmiĢ proseslərin məntiqi nəticəsi olaraq, parçala-

nıb dağıldı, milli özəlliklərin, adət-ənənlərin, milli mədəniyyətlərin “Kommunizm qurucusu-

nun əxlaq kodeksi” ilə əvəzlənməsi, yüzlərlə xalqın və millətin “vahid sovet xalqı”na çevril-

məsi uğrunda mübarizə, vahid sosialist mədəniyyətinin yaradılmasının strateji məqsəd elan 

olunması, millətlərarası münasibətlər sahəsində insanları ümummilli faciələrə sürükləyən si-

yasət, sosialist iqtisadi modelinin doğurduğu kütləvi səfalət həm mərkəzdə, həm də periferiya-

larda müqavimət hərəkatının güclənməsinə səbəb oldu, yüzlərlə millətin və xalqın “könüllü 

ittifaq”dan imtina edib, “kökə qayıtmaq” zərurətini dərk etməsinə gətirib çıxardı.  

Təbii ki, xalqların və millətlərin Ģüurunda baĢ verən bu oyanıĢ bütün digər milli yaddaĢ 

saxlancları ilə yanaĢı, Ģifahi xalq yaradıcılığı nümunələrinə olan marağı da gücləndirdi, bu sa-

hədə araĢdırmaları görünməmiĢ dərəcədə aktuallaĢdırdı. Milli mədəniyyətləri öyrənən elm 

adamları haqlı olaraq hesab edirlər ki, bəĢəriyyət “...bu gün keçmiĢi öyrənməklə, onun keçdiyi 

yolu araĢdırmaqla, gələcəyi iĢıqlandıran ən böyük çırağa yiyələnmiĢ...” olur [3, s. 12]. 

Məhz bu dövrdə folklor əsərlərinin toplanması və eyni zamanda daha əvvəllər toplan-

mıĢ, yazıya alınmıĢ, lakin müxtəlif səbəblərdən, əsasən də ideoloji baxımdan, “zamanın nəbzi 

ilə düz gəlməmiĢ”, dövriyyədən çıxarılmıĢ folklor nümunələrinin öyrənilməsi, nəĢri, təbliği 

sahəsində əhəmiyyətli addımlar atılmağa baĢlandı.  

XX əsrin 60-cı illərindən etibarən artan intensivliklə gedən bu proses ilk növbədə, o 

dövrün terminologiyasından istifadə etsək, müttəfiq və muxtar respublikaların, milli mahal və 

vilayətlərin titul millətlərinin və xalqlarının folklorunu əhatə edir, folklorĢünaslıq elmi də əsa-

sən bu çərçivələrlə hüdudlanırdı. Sovetlər dönəmində təbii kimi qəbul edilən və rəsmi olaraq 

dəstəklənən bu cür yanaĢma sonralar da sanki ətalət qanunlarına uyğun davam etdirilirdi. 

Məlumdur ki, SSRĠ məkanında etalon rolunu oynayan ən əhəmiyyətli və ən mükəmməl 

folklor nümunələri, əlbəttə ki, dövlətyaradıcı xalq kimi qəbul və təqdim olunan rus xalqına 

mənsub sayılırdı. “Ġqor polku haqqında dastan”, rus bılinaları, nağılları, xalq nəğmələri və s. 

mədəniyyətĢünaslığın və tarixĢünaslığın baĢqa sahələri ilə bağlı olduğu kimi, ədəbiyyat və 

Ģifahi xalq yaradıcılığı sahələrində də bütün müttəfiq və muxtar respublikaların orta məktəb 

proqramlarına salınmıĢ, elmi araĢdırmaların prioritet istiqaməti kimi qeyri-rəsmi status qazan-

mıĢdı. Rus folklorunun digər millətlərin folkloruna birmənalı qəbul edilməli olan müsbət təsi-

ri müxtəlif səviyyəli dissertasiyaların (bu qəbildən olan dissertasiyalar müdafiə prosesində də 

əlavə suallar doğurmur, SSRĠ AAK-ında tez də təsdiqlənirdi), monoqrafiyaların, məqalələrin 

mövzusu olurdu. 

Mütəffiq və muxtar dövlətçilik qurumlarının titul millət və xalqlarının mədəniyyətlərinə 

və tarixlərinə gəlincə isə, bu prinsip, prioritetlərin qorunması Ģərti ilə yerlərdə də tətbiq olu-

nurdu. Elmi qurumların iĢinin planlaĢdırılması, müxtəlif ekspedisiyaların fəaliyyətinin maliy-

yələĢdirilməsi, nəĢr siyasəti və digər vacib məqamlarla bağlı məhz bu prinsip rəhbər tutulurdu.  

 Azsaylı xalqlara gəlincə isə, onların mədəniyyətlərinin inkiĢafına qayğıdan, milli bəra-

bərlikdən danıĢılsa da, gerçəkdə “azsaylı xalq” təyininin təsir dairəsinə aid edilən bütün qeyri-

titul xalqlar və etnik icmalar sanki dünəni olmamıĢ, “göydən səbətlə düĢmüĢ”, yaradıcılıq po-

tensialından məhrum və mövcudluqlarına görə kiməsə borclu olan etinasız kütlə kimi təqdim 

edilməyə baĢlanırdı. Təbii ki, eyni münasibət bu xalqların mədəniyyətlərinə, o cümlədən də 

onların folklorunun öyrənilməsinə Ģamil edilirdi.  

Qeyd etdiyimiz kimi, “vahid sovet xalqı” ideologiyasının süqutundan sonra ictimai 

Ģüurda baĢ verən oyanıĢ milli tarixə, milli mədəniyyətə, o cümlədən də etnik folklora olan ma-

rağı artırdı. Ġlkin mərhələdə bir növ xaotik Ģəkildə təzahür edən, çox vaxt metodoloji təminatı 

olmayan bu maraq heç də həmiĢə müsbət nəticələrə gətirib çıxarmadı. Məsələ bundadır ki, 

epik əsərlərin, ilk növdədə də xalqın tarixi portretinin təsviri baxımından olduqca vacib sayıla 

bilən qəhrəmanlıq eposu nümunələrinin yazıya alınmalarına qədərki həyatı heç də həmiĢə 

təkamül səciyyəli olmamıĢ, müxtəlif ideoloji və siyasi amillərin təsiri altında bu qədildən olan 

nümunələrin dövriyyədən çıxarılması, bunu etmək mümkün olmadıqda isə onun ana ideyası-

nın dəyiĢdirilməsi, obrazlar sisteminin, poetik özəlliklərinin destrukturlaĢdırılması və nəticədə 

milli yaddaĢdan silinməsi cəhdləri də olmuĢdur. Bunu Qafqaz xalqları qəhrəmanlıq eposunun 

bəzi nümunələrində, o cümlədən də ləzgi qəhrəmanlıq eposu nümunəsində aydın görmək olur.  

Bu qəbildən olan folklor nümunələri həm keçmiĢdə, həm də ən yeni dövrdə əsassız “re-

daktələrə” məruz qalmıĢ, onların ideyasına, məzmununa və süjet xətlərinə, obrazlı sistemləri-

nə yersiz müdaxilələr, əlavə və ixtisarlar edilmiĢdir ki, bütün bunlar əsərin həm ana xəttinin, 

həm də yardımçı süjet xətlərinin təhrifinə gətirib çıxarmıĢdır. Nəticədə folklorĢünaslıq elmi 

daha bir problemlə – xalq yaradıcılığı əsərlərinin subyektiv, çox vaxt da yolverilməz “redak-

tə”, əlavə və təhriflərdən təmizlənməsi problemi ilə qarĢılaĢdı. Ġlk baxıĢdan həlli asan görünən 

bu problem əslində cox ciddi, o qədər də tez gözə çarpmayan, subyektiv müdaxilə izlərinin 

məharətlə gizlədildiyi bir vəziyyət də ala bilirdi. 

Söhbət minillər boyu yaranmıĢ, bir çox folklorĢünas alimlərin də qeyd etdikləri kimi, 

xalqın, millətin özünü və ətraf aləmi, eləcə də bu aləmdə öz yerini dərk etmək cəhdi kimi də-

yərləndirilən folklor nümunələrinin (bu halda söhbət təkcə Ģifahi xalq yaradıcılığı nümunələ-

rindən deyil, ümumiyyətlə xalq sənəti nümunələrindən, musiqi folklorundan, tarix və tarixi 

Ģəxsiyyətlər barədə rəvayətlərdən və s. də gedə bilər) milli özünüdərkdə, milli kimlik Ģüuru-

nun formalaĢmasında, milli dəyərlərin qorunmasında və təbliğində müstəsna əhəmiyyətini bir 

daha qabartmaq zərurətindən, bu əsərləri sonradan edilmiĢ əlavələrdən və yorumlardan, məq-

sədsiz və ya “xeyirxah məqsədlərlə” edilmiĢ dəyiĢikliklərdən təmizləməkdən, onların ilkin, 

həqiqi xalq yaradıcılığının nümunəsi olan anavariantları ilə maksimal eyniyyətinə nail olmaq-

dan gedir.  

Ümumilikdə aktual olan bu cür yanaĢma tarixən multikultural toplum kimi formalaĢmıĢ, 

multikultural dəyərlərin milli dəyərləri üzvi Ģəkildə tamamladığı, multikulturalizmin dövlət 

siyasəti elan edildiyi, öz multikultural ənənələrini, onları qorumaq və inkiĢaf etdirmək təcrü-

bəsini dünya xalqları ilə həvəslə bölüĢən, multikulturalizm modeli dünya xalqları tərəfindən 

bir örnək kimi qəbul edilən müasir Azərbaycan cəmiyyəti üçün də olduqca təbii və vacibdir.  

Ġndiki halda qeyd edilməlidir ki, ümumilikdə götürüldükdə həm Cənubi Qafqazda, həm 

də Qafqaz diyarının Ģimal torppaqlarında yaĢayan və Qafqaz dövlətlərinin titul əhalisi fonun-

da “azsaylı” təyini ilə iĢarələnən etnik birliklərin mədəniyyətlərinə və mədəniyyət tarixlərinə 

münasibət heç də dövrün tələbləri səviyyəsində deyildir.  

Bütün bunları xatırlatmaq bizə ölkəmizdə yaĢayan azsaylı xalqların folklorunda, mədə-

niyyətində tarixən yaranmıĢ boĢluğun səbəbini və miqyasını təsəvvür etməyə və beləliklə, hər 

bir xalqın tarixi və mədəniyyəti ilə bağlı nümunələrin toplanması, tədqiqi və təbliği istiqamə-

tində prioritetləri düzgün müəyyənləĢdirməyə, fəaliyyətimizi doğru planlaĢdırmağa, çoxmil-

lətli Azərbaycan xalqının mənəvi sərvəti xəzinəsini daha da zənginləĢdirməyə imkan verər.  

Sovetlər dönəmində və hətta ondan da əvvəl bəzən rəsmi və ya da qeyri-rəsmi hesab 

olunurdu ki, millətlərin, xalqların bəziləri bu və ya digər dərəcədə qədim tarix və mədəniyyət-

lərini təsdiq edəcək izlər qoymuĢ, digərləri isə azsaylı olmaları səbəbindən və ya baĢqa səbəb-

lərdən müstəqil tarixə, bu və ya digər dərəcədə zəngin mədəniyyətə sahib ola bilməmiĢlər. 

Adı çəkilən məsələ ilə bağlı vəziyyətin doğrudan da belə olduğuna əmin olmaq üçün sadəcə 

orta məktəb dərsliklərinin strukturuna diqqət etmək yetərli idi. Məsələn, tarix kitablarında ma-

terialın 70-80 faizi SSRĠ tarixi baĢlığı altında təqdim olunan Rusiya (daha geniĢ götürsək, 

slavyan xalqları) tarixindən ibarət olurdu. Yerdə qalan hissə isə müttəfiq respublikaların titul 

xalqlarının tarixini ehtiva edirdi. Azsaylı xalqların tarixi isə olmamıĢ sayılır, onların adları 

sadəcə bu və ya digər inzibati ərazi vahidi əhalisinin etnik tərkibini göstərən məlumatlarda 

çəkilirdi. Eyni vəziyyət ümumilikdə mədəniyyət sahəsində, o cümlədən də Ģifahi xalq yaradı-

cılığı sahəsində mövcud idi. 

Misal olaraq uzun əsrlər boyu xalqın söz yaddaĢında yaĢamıĢ ləzgi xalqının müxtəlif 

düĢmənlərə qarĢı minilliklər boyu davam etmiĢ mübarizəsinin salnaməsi, xalqın əyilməz ru-

hunun mücəssəməsi, həm milli yaddaĢ nümunəsi, həm də vətənpərvərlik tərbiyəsi məktəbi 

kimi olduqca dəyərli bir əsər olan “ġarvili” qəhrəmanlıq eposunu göstərmək olar. Bu epos 

dünya epik folkloru nümunələri sırasında bəlkə də ən mürəkkəb, ən keĢməkeĢli tarixə malik 

əsərlərdən biridir. Ana xətti, nüvəsi hələ bizim eramızdan əvvəl, monoteizmə qədərki dövrdə 

formalaĢmağa baĢlamıĢ, sonradan müxtəlif dini cərəyan təmsilçilərinin (ilk növbədə Alban 

pravoslav kilsəsinin və paralel olaraq atəĢpərəstliyin, daha sonra isə ərəb xilafəti ideologiyası-

nın və təəssüf ki, “Roma Papasından daha çox katolik olmağa” çalıĢan yerli müsəlman din xa-

dimlərinin), ən sonda isə rus istilasının, sovet düĢüncə tərzinin və s. təsir və təzyiqlərinə mə-

ruz qalmıĢ “ġarvili” hər cür qadağalar, transformasiyalar və təhriflər burulğanından çıxa bil-

miĢ və bizə anavariantından müxtəlif dərəcədə uzaq düĢmüĢ ayrı-ayrı nağıllar, rəvayətlər, 

nəğmələr Ģəklində də olsa gəlib çıxmıĢdır. Bütün deyilənlərə rəğmən əsər xalqın tarixi yadda-

Ģındakı yerini qoruyub saxlamıĢ, obrazlar sistemini, epik qəhrəmanın mübarizəsinin mahiyyə-

tini, onun rəhbər tutduğu milli və mənəvi dəyərləri, etik normaları, xalqın istək və arzularını 

neçə-neçə nəsillərə çatdıra bilmiĢdir.  

Yeni dövr köklü dəyiĢikliklər dövrü olaraq, azsaylı xalqların mədəniyyətlərinə münasi-

bət sahəsindəki tənasübsüzlüyün aradan qaldırılmasını, mövcud boĢluqların doldurulmasına 

xidmət edən məqsədli layihələrin həyata keçirilməsini tələb edir və bunun üçün müvafiq zə-

min yaradır. 

Azsaylı kimi təqdim olunan xalqların, indiki halda isə bir çox Qafqaz xalqlarının, mədə-

niyyətlərindəki lakunaları aradan qaldıra biləcək nümunələrin − müxtəlif muzeylərdə, elmi 

mərkəzlərin arxivlərində, fərdi kolleksiyalarda saxlanan çoxsaylı abidələrin, müxtəlif məiĢət 

əĢyalarının, silah növlərinin, bizə kimi gəlib çatmıĢ xarabalıqların və ən əsası əlyazmaların 

obyektiv tədqiq olunmadığı və yaxud fərqli elmətrafı dairələrin öz havadarlarının maraqlarına 

uyğun manipulyasiyaları nəticəsində aidiyyətsiz olaraq “özəlləĢdirildiyi”, saxta tarixlər yara-

dıldığı (buna ən bariz nümunə kimi Qafqaz Albaniyasının tarixi ilə bağlı baĢ vermiĢ və ver-

məkdə davam edən “ekvilibristika”nı göstərmək olar) bir zamanda uzaq tarixə, qədim mədə-

niyyətlərə, o cümlədən də bunların əsas daĢıyıcılarından biri olan Ģifahi xalq yaradıcılığına 

diqqət artırılmalı, bu sahədə elmi obyektivliyin təmin edilməsi prioritet məqsəd olmalıdır.  

Təbii ki, respublikamızda yaĢayan xalqların nisbətən az öyrənilmiĢ folklor nümunələri 

araĢdırılarkən bu sahədə müəyyən uğurları, təcrübəsi olan folklorĢünaslıq məktəblərinin, bi-

zim halda isə Azərbaycan folklorĢünaslıq məktəbinin, imkanlarından bəhrələnmək də vacib 

Ģərtdir. FolklorĢünaslıq sahəsində, o cümlədən də türk və Qafqaz xalqlarının folkloru sahəsin-

də dəyərli araĢdırmaların müəllifi akademik V.Jirmunskinin də göstərdiyi kimi, “... Homerin 

eposu, german drujina eposu və alman feodal eposu, fransız və ispan epik nəğmələri, rus bıli-

naları, cənubi slavyanların qəhrəmanlıq nəğmələri, türk və monqol xalqlarının qəhrəmanlıq 

eposu, ġimali Qafqaz xalqlarının nartlar haqqında epik rəvayətləri və karel-fin “Kalevala”sı – 

müxtəlif tarixi mərhələləri və xalq epik yaradıcılığının milli-özünəməxsus formalarını təmsil 

etmələrinə rəğmən, müqayisə edilərkən, bütün fərqliliklərinə baxmayaraq, tədqiqatçıların də-

fələrlə qeyd etdikləri kimi, əhəmiyyətli oxĢarlıqlar da aĢkarlayırlar” [2, s. 10]. 

XXI əsrin gerçəklikləri göstərir ki, indiyə kimi yazıya köçürülməmiĢ Ģifahi yaradıcılıq 

nümunələrinin əhəmiyyətli hissəsi artıq itirilmiĢ sayılmalıdır. Ən qısa zaman ərzində zəruri 

addımlar atılmazsa, bəĢəriyyət öz mədəni irsinin daha bir hissəsindən həmiĢəlik məhrum ola-

caq. Eyni sözləri nə vaxtsa yazıya alınmıĢ, lakin kiçik tirajla da olsa çap edilməmiĢ, müxtəlif 

ölkələrin muzey fondlarında, əlyazma saxlanclarında, Ģəxsi kolleksiyalarda və s. qorunmaqda 

olan, bəzən də məqsədli Ģəkildə elmi ictimaiyyətdən gizlədilən (məsələn, Matenadaranda sax-

lanan Qafqaz Albaniyası tarixinə aid əlyazmaları kimi) materialın elmi dövriyyəyə cəlb edil-

məsi ilə bağlı da demək olar.  

Bütün bu elmə məlum olmayan mədəniyyət abidələrinin aĢkarlanması və öyrənilməsi 

bəĢər mədəniyyətinin inkiĢafına dəyərli töhfə verər, cəmiyyətdə tolerantlığın, insanpər-

vərliyin, milli bərabərliyin bərqərar olmasına xidmət edərdi. TanınmıĢ folklor nəzəriyyəçisi 

R.Veymanın “Ədəbiyyat tarixi və mifologiya” monoqrafiyasında qeyd etdiyi kimi, “keçmiĢin 

folklor irsi arxaik sükunət deyil, təsirli mənəvi gerçəklikdir: bu irs arxivdə yox, xalqın həya-

tında qorunub saxlanır; o sadəcə nəsildən nəslə ötürülmür və əxz edilmir, ictimai həyatın 

funksiyası səviyyəsinə yüksələrək, bütün cəmiyyətin sərvətinə çevrilir” [1, s. 104-105]. 

Məqalənin aktuallığı. Məqalədə Azərbaycan folklorunun tərkib hissəsi kimi baĢa düĢü-

lən ökrədə yaĢayan azsaylı xalqların Ģifahi yaradıcılığının öyrənilməsi sahəsində qarĢıda du-

ran vəzifələrə toxunulur, bu sahədə yaranmıĢ boĢluqların xarakteri, onların yaranma səbəbləri 

haqqında danıĢılır. Bu istiqamətdə ən qısa zaman ərzində zəruri addımların atılması zırurəti 

xüsusi olaraq vurğulanır.  

Elmi yeniliyi. Məqalədə folklorĢünaslığımızda yeni sayıla bilinəcək bir istiqamətin –

Azərbaycanda yaĢayan azsaylı xalqların folklorunun öyrənilməsinin elmi-metodik əsasları öz 

plana çəkilir. Multikultiral cəmiyyət kontekstində Ģifahi xalq yaradıcılığının öyrənilməsi sahə-

sində prioritetlər müəyyənləĢdirilir, onların həyata keçirilməsi yolları təklif olunur. Azsaylı 

xalqların folklorunun əlahiddə götürülmüĢ halda deyil, çoxmillətli Azərbaycan xalqının mənə-

vi sərvəti xəzinəsini daha da zənginləĢdirməyə imkan verəcək bir dəyər kimi öyrənilməsi əsas 

elmi-metodoloyi prinsip kimi irəli sürülür. 

Elmi nəticəsi. Məqalədə azsaylı xalqların folklorunun öyrənilməsi və təbliği ilə bağlı 

boĢluqlar göstərilir və bu boĢluqların aradan qaldırılmasının yolları təklif olunur. Minillər bo-

yu formalaĢmıĢ, xalqın ətraf aləmdə öz yerini dərk etmək cəhdi kimi dəyərləndirilən folklor 

nümunələrini yazıya alınması, öyrənilməsi ilə yanaĢı, onların sonradan edilmiĢ əlavələrdən, 

məqsədsiz və ya “xeyirxah məqsədlərlə” edilmiĢ dəyiĢikliklərdən təmizlənməsi, anavariantları 

ilə maksimal eyniyyətinə nail olunması zərurəti haqqında nəticə araĢdırmaçılardan yeni bir 

elmi yanaĢma tərzi tələb edir.  

Praktiki əhəmiyyəti. Məqalə Azərbaycanda yaĢayan azsaylı xalqların folklorunda, mə-

dəniyyətində tarixən yaranmıĢ boĢluğun səbəblərini və miqyasını az da olsa təsəvvür etməyə 

və, deməli, bu boĢluqların aradan qaldırılması yolları üzərində düĢünməyə imkan verir. Ən 

əsas praktik nəticə kimi vurğulanır ki, göstərilən sahələr üzrə iĢin kompleks təĢkili çoxmillətli 

xalqımızın ümumi mənəvi sərvət xəzinəsini daha da zənginləĢdirməyə imkan verər.  

Studying Minority Folklore: Realities and Prospects  

Summary 
 

This article delves into the current state of knowledge regarding the folklore of minority peoples 

residing in Azerbaijan. It aims to shed light on the existing challenges within this realm and delve into 

their historical causes. 

In addition to purposeful collecting and research efforts, the author highlights the importance of 

utilizing samples of folk art previously collected and preserved in the form of manuscripts stored in 

museums across various countries, as well as in private collections. Another highlighted priority is the 

meticulous task of identifying and rectifying additions, deletions, and distortions that have been 

introduced into the structure, poetics, and ideological content of oral epic samples across different 

historical periods.  

Key words: oral folk creativity, folklore of minority peoples, collection and research of folklore, 

organization of folklore work 

 

С.Г.Гасанов  

Изучение фольклора малочисленных народов:  

реальность и перспективы 

Резюме 
 

Статья посвящена состоянию изученности фольклора проживающих в Азербайджане ма-

лочисленных народов. В ней выявляются существующие в этой области проблемы, говорится 

об их исторических причинах.  

В числе актуальных направлений работы по изучению фольклора малочисленных наро-

дов автор называет не только целенаправленную собирательскую и исследовательскую работу, 

но и работу по введению в научный обиход ранее собранных и хранящихся в виде рукописей в 

музеях разных стран, в частных коллекциях образцов народного творчества. В качесте перво-

очередных также выделяется работа по выявлению и устранению относящихся к разным исто-

рическим периодам, внесенных в различных целях в структуру, поэтику, идейное содержание 

образцов устного эпоса добавлений, изъятий, искажений, восстановлению их в максимально 

приближѐном к первщначальрым вариантам и версиям виде. 

Ключевые слова: устное народное творчество, фольклор малочисленных народов, собирание 

и изучение фольклора, организация фольклороведческой работы 

